
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī jagannāthāṣṭakam Á Á
kadācitkālindītaṭavipinasaṅgītakaravō

mudābhīrīnārīvadanakamalāsvādamadhupaḥ Á
ramāśaṃbhubrahmā’marapatigaṇēśārcitapadō

jagannāthaḥ svāmī nayanapathagāmī bhavatu mē Á Á 1 Á Á
bhujē savyē vēṇuṃ śirasi śikhipiñchaṃ kaṭitaṭē

dukūlaṃ nētrāntē sahacarakaṭākṣaṃ vidadhatē Á
sadā śrīmadvṛndāvanavasatilīlāparicayō

jagannāthaḥ svāmī nayanapathagāmī bhavatu mē Á Á 2 Á Á
mahāmbhōdhēstīrē kanakarucirē nīlaśikharē

vasan prāsādāntaḥ sahajabalabhadrēṇa balinā Á
subhadrāmadhyasthaḥ sakalasurasēvāvasaradō

jagannāthaḥ svāmī nayanapathagāmī bhavatu mē Á Á 3 Á Á
kathāpārāvāraḥ sajalajaladaśrēṇirucirō

ramāvāṇīrāmasphuradamalapadmēkṣaṇamukhaiḥ Á
surēndrairārādhyaḥ śrutigaṇaśikhāgītacaritō

jagannāthaḥ svāmī nayanapathagāmī bhavatu mē Á Á 4 Á Á
rathārūḍhō gacchanpathi militabhūdēvapaṭalaiḥ

stutiprādurbhāvaṃ pratipadamupākarṇya sadayaḥ Á
dayāsindhurbandhuḥ sakalajagatāṃ sindhusutayā

jagannāthaḥ svāmī nayanapathagāmī bhavatu mē Á Á 5 Á Á



śrī jagannāthāṣṭakam

parabrahmāpīḍaḥ kuvalayadalōtphullanayanō
nivāsī nīlādrau nihitacaraṇō’nantaśirasi Á

rasānandō rādhāsarasavapurāliṅganasukhō
jagannāthaḥ svāmī nayanapathagāmī bhavatu mē Á Á 6 Á Á

na vai prārthyaṃ rājyaṃ na ca kanakatāṃ bhōgavibhavaṃ
na yācē’haṃ ramyāṃ nikhilajanakāmyāṃ varavadhūm Á

sadā kālē kālē pramathapatinā gītacaritō
jagannāthaḥ svāmī nayanapathagāmī bhavatu mē Á Á 7 Á Á

hara tvaṃ saṃsāraṃ drutataramasāraṃ surapatē
hara tvaṃ pāpānāṃ vitatimaparāṃ yādavapatē Á

ahō dīnānāthaṃ nihitamacalaṃ niścitapadaṃ
jagannāthaḥ svāmī nayanapathagāmī bhavatu mē Á Á 8 Á Á

jagannāthāṣṭakaṃ puṇyaṃ yaḥ paṭhēt prayataḥ śuciḥ Á
sarvapāpaviśuddhātmā viṣṇulōkaṃ sa gacchati Á Á 9 Á Á

Á Á iti śrī jagannāthāṣṭakaṃ samāptam Á Á

